
Ćicha noc
Ćicha noc, swjata nam noc! 
Wśitko spi; při žłobju 
Marja z Jozefom njezdrĕmuje, 
synk jej lubozny zwjeseluje. 
Cišinko, synko, ty spi, 
ćišinko, synko, ty spi!

Ćicha nćc, swjata nam noc!
Boži Syn přińdźe ždyn, 
lubosć w wobliču posmĕwa so, 
zbožnosć zhubjenym prĕduje wšo; 
Jezu, twoj narod ju  da,
Jezu, twćj narod ju  da!

V

Zohnowany adwentski
a hodowny čas 

přeje wšitkim čitarjam

redakcija Pomhaj Bćh

Přihotujće puć Knjezej w pušćinje, 
přetož hlej, Boh Knjez dźe z mocu

Ćicha noc, swjata nam nćc! 
Pastyrjo zhonja to; 
wšudźom z jandźelow haleluja 
klinči z bliska a wot daloka: 
Jezus, naš Zbćžnik, tu je, 
Jezus, naš Zbćžnik, tu je!

J. Mohr 
H. Zejler

Zaso jonu je  adwentski čas, 
kiž nima swoju hćdnotu sam 
we sebi. Wćn dćstawa swoju 
hodnotu wot hodow. Ztym  pak 
njem ĕnju, zo je  adwentski čas 
jen o ž  p řed h o d o w n y  čas z 
pječenjom poprjančkow, na- 
kupowanjom darow a wurje- 
dźenjom bydlenja. Wĕzo słuša 
tajke přihotowanje na swjate 
dny do tuteho časa. T o pak nje- 
je  wšitko. Adwentski čas je za 
nas křesćanow wosebje čas při- 
hotowanja na Chrystusowy při- 
chad. Tole so tež w našich ad- 
wentskich kĕrlušach pokazuje. 
W nich na přikład rĕka:

Dźak budź Bohu přez 
wšćn swĕt!
Štož je  slubił, dał je nĕtk; 
trošt a radu hrĕšnikow 
pćsłał k nam je  z njebjesow.

Abo:
Hoziana! Chrystus dźe 
dele z njebjeskeho trćna; 
tuž so k njemu hotujće, 
hdyž wćn ćehnje do Ciona.

A husto spĕwamy w tutych 
tydźenjach tež:

Kak powitam ja  tebje, 
mćj Jezu najlubši?

Abo:
Nĕtk durje, wrota wotewrće, 
k wam přichadźa 
Knjez krasnosće.

A z Lutherom prosymy:

Přińdź, wšĕch łudźi Zbćžniko, 
synko knježny, pokaž so.

Bych za to hišće wjac přikła- 
dow mjenować m ćhł, zo je  za 
nas adwentski čas čas přihoto- 
wanjanaChryst usowy při ch ad. 
A tajke přihotowanje je  tež 
chutna wĕc. Tehodla damy so 
tež napominać:

Jez. 40, 3.10.

Puć jem u přihotujće, 
hćsć wysoki, wćn dźe; 
haj, jeho wokošujće, 
štož hidźi, wostajće.
O duše chwatajće, 
jom  doły powyšujće 
a hćrki ponižujće, 
njech křiwe rune je.

Zawĕsće je  kĕrlušer při tym na 
słowo profety Jezajasa mysłił, 
hdyž pisa:

Přihotujće puć Knjezej 
w pusćinje,
přetož hlej, Bćh Knjez 
dźe z mocu.

Nĕtko pak mćžeće prajić: Haj, 
tak je  sej to tehdom profeta 
předstajił. We woprawdźitosći 
pak bĕše to cyle hinak. Zbćžnik 
njeje z mocu přišoł, ałe so jako 
chude dźĕćo n jezam ćžneju  
staršejunarodźił.T akjeZ bćž- 
nik do našeho swĕta přišoł. 
Hody so wo tym na našich Bo- 
žich słužbach dałe přemysluje.

Ałe přichad našeho Knjeza 
jako dźĕćo w Betlehemje njeje 
jeho jenički přichad. Wjednym 
z našich kĕrłušow tež rĕka:

Přińdźe nĕtk a zbudźi, 
z wučbu swojej ludźi, 
zo tu z hrĕchow wuńdu, 
k pokuće pak dćńdu 
a so błuda kaja,
Božu prawdosć znaja.

Potajkim přińdźe Knjez tež 
dźensa. Wćn přichadźa k nam 
w słowje Swjateho pisma a w 
sakramentomaj. Wćn přińdźe 
wšudźom tam, hdźež smy w 
jeho mjenje zhromadźeni, a 
jeli bychm yjenož dwaj abotřo  
byli, kiž su so k tem u zešli. 
Hdyž pak wćn dźensa k nam 
přińdźe, potom chcemy tež na 
njeho posłuchać. Chcemy sej 
runje w adwentskim času ch wi- 
le wzać, Bože słowo čitać, wo



Pom haj Boh December 1995 strona 2

nim přemyslować a na wukła- 
dowanja tuteho słowa posłu- 
chać. Chcemy nimo wšeho, 
štož wtutych dnjach hišće wob- 
starać a dokončić chcemy, tež 
swoju wutrobu za Chrystusa 
wotewrĕć.

Nĕtk durje, wrota wotewrće, 
zo bydło mĕł we wutrobje, 
kaž dom nĕtk pyši hałožka, 
budź wutroba jom swjećena.

Jeli sej jonu čas wzamy a 
wšitke štučki našich adwent- 
skich kĕrlušow spĕwamy abo 
tež jenož sej přečitamy, stor- 
čimy hišće na třeći přichad 
Chrystusa -  nimo jeho přichada 
tehdom w Betlehemje a dźens- 
nišeho w Božim słowje.

Wo tutym třećim přichadźe 
Chrystusa spĕwa Pawoł Ger- 
hardt:

Won přińdźe k swĕtnom sudu 
wšĕch njepokutnych dla, 
ze žohnowanjom k ludu, 
kiž jeho Ducha ma.

Wo tutym  přichadźe Chry- 
stusa smy před nĕkotrym i ty- 
dźenjemi we našich wosadach 
přemyslowałi, tak zo nochcu 
dźensa ničo dałe k temu prajić, 
hač zo smy so tež na tuton 
přichad Knjeza přihotowali.

Adwentski časpotajkim nje- 
je  jenož přihotowanski čas na 
nĕkotre swobodne dny, ale za 
nas wosebje přihotowanje na 
přichad našeho Knjeza. A štož 
Jezajas praji, to płaći:

Přihotujće puć Knjezej 
w pusćinje,
přetož hłej, Knjez přińdźe 
z mocu.

S. Albert

Ota Wićaz

Halo dźĕći!
Pasłiće wy rady? Haj? Potom přińdźće sobotu, dnja 

16. decembra, w 14.30 hodź. do M ichałskeje wosadneje 
rumnosće. (Tam swjećimy w zymje serbske kemše.)

Chcu z Wami mjeńšimi a wjetšimi dźĕćimi hodowne 
překwapjenki paslić.

Wjeselu so na zhromadne popołdnje.
Gabriela Gruhlowa

Kak sym Probstec Hanje 
wosušk njesł

HODOWNE HODANCKO

Wuhodaj, što na wobrazu widźiš.
W tołstoćišćanym kašćiku steji za Was dźĕći a za nas dorosćenych 
wažne přeće. Gruhlowa

Jeje niski row na Chwačan- 
skim starym pohrjebnišću je 
dawno zapadnył. Mało drje je  
hišće žiwych, kiž su ju  znali. 
Tući pak wšitcy radźi na nju 
spominaja.

W swojich rańšich dźĕća- 
cych łĕtach widźu ju  při swojej 
maćeri. Bĕše wšak tehdy hižo 
zestarjena. Kiwaše stajnje z 
hłowu a husto rĕčeše połwotře 
sama ze sobu. Hana bĕ njewu- 
data dźowka žiwnosćerja z Da- 
lic. Po nanowej smjerći bĕše 
prawo namrĕła, zo smĕ na wu- 
mĕnku bydlić. Žiwnosć bĕchu 
předali, twarjenja bĕchu do- 
dźeržałe a so zwottorhałe. Je- 
nož wumĕnk hišće steješe, a w 
nim bydleše Probstec Hana. Po 
jeje smjerći bu tež jeje domčk 
zwottorhany. N ĕtkojetam rja- 
na łuka, hdźež je  nĕhdy Prob- 
stec Hana swoje samotne žiwje- 
nje wjedła. Jeje wumĕnk bĕše 
smĕšnje mała chĕžka, kajkaž 
so lĕdma hdźe w Serbach nama- 
ka. Hlinjane murje, słomjana 
třĕcha, mołičke w oknješka, 
dwojnej durčce. Dełnje durje 
bĕchupřecozačinjene. Přisćĕ- 
nje bĕchu drjewowe šćĕpy k 
sušenju naworštowane.

A tola mĕješe chĕžka dwĕ 
cyłej mĕstnosći: łĕharnju, w 
kotrejž Hanine łožo steješe, ju  
dospołnje wupjelnjujo, a stwi- 
čku. Poł lĕtstotka je  zašło, zo 
sym  skoro  w šĕdnje w je je  
stwičce sedźał. Bĕše jenož po 
połojcy špondowana, při du- 
rjach steješe połca, woknješce 
hodźeštej so zasuwać a rozesu- 
wać. Posćĕnomaj steještej ław- 
ce a při blidźe jenički stoł. Hli- 
njane, pomĕrnje wułke kachle 
stwičku rjenje wutepjowachu. 
W roli steješe přeco kana z ko- 
fejom. Hanamĕješe wulkuhro- 
madu serbskich knihow, spĕ- 
warskich, modłerskich, bibli- 
ju , w kotrychž swĕru čitaše -  a 
to tež połwotře.

Jako so raz z nankom nimo 
jeje domčka wuchodźowach- 
moj, słyšachmoj ju  spĕwać. 
Spĕwaše z trochu třepotacym 
hłosom cyle po zastarsku, kož- 
du sadu z dołhimi seklemi wja- 
zujo, kaž nĕhdy tež pola nas na 
kemšach spĕwachu.

Chwačenjonjem ĕjachuteh- 
dy hišće sami swojeje rjaneje 
cyrkwje, kotruž je  jim  popra- 
wom Krawcec mišter natwarił, 
kotremuž je mudra mysl přišła, 
so na wotca Imiša z prostwu wo 
pomoc wobroćić. Chodźachu 
kem šidoM ałešec. Bĕšetopoł- 
dra hodźiny puća, hdyž njedyr- 
bjachu wułkeje wody dla hišće 
trochu wokoło přez Plusnikecy 
hić. A tola bĕše tajki daloki 
kemšacy puć tež nĕšto jara rja- 
neho. Rady nanjon spominamy 
a přerady bych zaso po nim 
šoł. Chwačenjo tehdy pilnje 
kemši chodźachu. Šćežka do 
Delnjeje Horki so na swjatych 
dnjach čornješe z kemšerjemi. 
Mjez nimi bĕše na koždej lubej 
njedźełi tež Probstec Hana. 
Dźĕše z druhimi kemšerjemi. 
Ducy po puću sebi pĕknje po- 
wĕdachu. Puć wjedźeše ju  nimo 
zadnich m urjow Delnjohor- 
čanskeho pohrjebnišća, přez 
ko trež  kam jen tne  pom niki 
zhładowachu; přezkrasnepło- 
dne łuki, wobdate z kerkami, 
nimo šumjaceje Sprjewje a ći- 
cheje Certownje, přez most a 
mosćik, po dołhich haćenjach, 
hač ju  skončnje ćeńke a tola 
swjatočne zwuki Malešanskich 
zwonow witachu.

W zymje, hdyž bĕše wulki 
M alešanski hat zam jerznył, 
přikrotši sej puć. Potom smy- 
kaše so ze wšĕmi druhimi kem- 
šerjemi po lodźe.

Hdyž dźĕštaj nan a mać k 
spowĕdźi, wosta Hana njedźelu 
dopołdnja pola nas, zo by na 
nas dźĕći kedźbowała jako naš 
dobry jandźel pĕston. Dyr- 
bjachmy jej wšitke pĕknje po- 
słuchać, njesm ĕdźachm y po 
nohajcach bĕhać abo haru či- 
nić. Dyrbjachmy z njej hroma- 
dźe wo jstwĕ sedźeć, znajmjeń- 
ša tak dołho kaž spowĕdź w 
Malešecach traješe. Sedźeše za 
błidom čitajo w modlerskich. 
„Staršej staj k spowĕdźi! Budź- 
će tola zmĕrom! “ Tak nas napo- 
minaše, a bĕchmy tola wšitke 
hišće tajke hłupikojte, zo nje- 
wĕdźachmy, što spowĕdź je.

Z čim so Hana žiwješe, doniž 
hišće pjenježny wumĕnk nje- 
mĕješe, to njewĕm. Ale do hod

chodźeše sej na Malešansku 
faru po toler abo dwaj, kiž z 
Budarjoweho wotkazanja do- 
stawaše. Dobroćiwy knjezfarar 
přida jej stajnje ze swojeje moš- 
nje, nad čimž so wosebje wjese- 
leše. N ichtodrjenjeje wulkeho 
dobroćela serbskeho luda Mi- 
chała Budarja nutrnišo chwalił 
hač Hana.

W swojej dołholĕtnej samot - 
nosći bĕše dospołnje rozdźĕl 
mjez přitomnosću a zašłosću, 
tež trochu rozdźĕl mjez tutym 
a tamnym swĕtom, zhubiła. Z 
daw no zem rĕtym i ludźim i 
powĕdaše, kaž by ch u h išće ži wi 
byli. Husto widźeše jich tež 
žiwych předsobu. Samehočor- 
neho čerta widźeše druhdy po 
Chwaćicach łazyć, kotrehožso 
ani njeboješe. Nihdy na tym 
njedwĕlowachmy, štož nam 
powĕdaše. Bychmyjenožsame 
rady tajkich njebjeskich po- 
słow widźałe. Jeje domčk bĕše 
nam z małej swjatnicu. Kak 
rjenje bĕše tehdy, hdyž do nje- 
ho chodźachmy!

A mi je so raz spožčiło, lu- 
bosć a wobstarnosć jeje jandźe- 
low bi samym nazhonić, 
hdy  ,„ii tež njesmĕdźach ze 
swojimaj zawjazanymaj wć- 
čkomaj wohladać.

T o bĕše raz patoržicu. W ko- 
trym lĕće to bĕše, zwĕsta nje- 
wĕm. Do šule pak sym wĕsće 
hižo chodźił, přetož wot moje- 
ho třećeho lĕta sem bjerješe 
mje mćj nan sobu do šułe, mje 
tak hižo zahe na čas žiwjenja 
tutemu wažnemu wustawej po- 
swjećujo. Ale bĕch hišće tajki 
sknadźik.

Prĕnja zyma třĕskaše. Snĕh 
započapadać, Při hłubokim pu- 
ću, kižzChw aćicdoD alicw je- 
dźe, stejachu hižo wĕchi. Wo- 
nješe wšudźom za jĕdlemi a 
wosuškami. Potajna hodowna 
radosć smĕjkaše so na wšitkich 
w ob ličach . P řip o łd n ju  po 
wobjedźe zwoblĕka mje moja 
mać moju najćoplišu drastu, 
zwjaza mi wokoło šije tołsty 
zawiwak a přitykny mi rukaj- 
cy. Potom poda mi rjenje zawa- 
leny pakćik prajicy:

„Bĕž ruče k Probstec H anje! 
Praj jej wjele dobreho wot nana 
a maćerje! Njech jej naš ho- 
downy wosušk derje słodźi! 
Njebudźpředołho! Dźensawje- 
čor přińdźe bože dźĕćo k nam ! “

Takle mać powĕdaše. Ja pak 
wzach wjesele swćj pakćik z 
wosuškom a podach so na puć. 
Što tež to bože dźĕćo wobradźi ?

Rady bych tajke smykače mĕł 
kaž Mĕtec Gusta, z kotrymiž 
m ćhł so potom po Daličanskim 
haće smykać. Mać je  drje pra- 
jiła, zo mi tajke smykače hišće 
wjele wušne njejsu. Ale snano 
mje bože dźĕćo tola wusłyši. 
Daličanski hat! Hač tež to je 
hižo zamjerznył? -  Z tajkimi a 
podobnymi myslemi stupach 
dale po swojim puću. Dońdźech 
hač k Rakec chĕžce. Durčce 
bĕštej zawrjenej. Wĕsće pak 
bĕše Rakowa ze swojim dawno 
dodźeržanym, ale stajnje zno- 
wa zapłatanym wozyčkom w 
mĕsće. B ĕšetohrozne wašnje. 
We wšitkich Budyskich předa- 
warnjach, w kotrychž mĕješe 
naša poselniča nĕšto wobsta- 
rać, porjedźachu jej pałenc. 
Wboha žćnska telko pałenca 
njeznjese a so wopi. Mojej 
maćeri bĕše ducy domoj z wo- 
zyčka nowej stupni zhubiła. 
Dźensa patoržicu wĕsće zahe 
domoj njepřińdźe. -  Mjez jeje 
chĕžku a Slecec žiwnosću wije 
so šćežka na lĕwicu k Hanine- 
mu domčkej. Njebĕše hižo da- 
loko. Ja pak chcych sej najprje- 
dy hišće Daličanski hat wob- 
hladać. Chcych wĕdźeć, kajki 
m ahižolćd. Tužstupachchro- 
ble dale ze swojim wosuškom 
nimo Ledźborec, Grćlmusec a 
hižo tu  bĕch. Tu so přesćĕraše 
rjana bĕła, trochu snĕhojta lo- 
dźina. Zwaha so na nju zwa- 
žich. Zawĕsće mje wudźerži. 
Tuž započach hnydom so smy- 
kać z wosuškom w rukomaj. 
Krasnje to dźĕše! Prĕki a podłu 
přezcyłyhat. Alebožedla! Na- 
dobo so lodźina nĕkak zhibo- 
waše. Nastrćžichsodosmjerće. 
Ale prjedy hač mćžach wućek- 
nyć, so lodźina rozłama. Hćlčik 
so přepadny, mĕjicy swćj ho- 
downy wosušk přeco hišće w 
rukomaj.

Na zbože njeje Daličanski 
hat hłuboki. Je poprawom je- 
nož wulka łuža, kotraž w ćop- 
łym lĕće wuschnyje. Tuž so 
wbohi raws tola skćnčnje z hata 
wudrapa a sej tež swoj wosušk 
wuchowa. Šwihelmokry kaž 
wćdny muž z wody wulĕzech. 
Nĕtko pak ćĕrjach runy puć 
přez łuki k Probstec Hanje.

„Wjele dobreho wot nana a 
maćerje. Tu je  hodowny wo- 
sušk. Je trochu zmoknył."

Hana mje wobhladnywši so 
njem ało spodźiwa. Mokach. 
Pod nohom aj na wumytym 
špćndowanju nabĕža so hižo 
łužička. Hanawotewzami pře-

mokany a zmjechčeny wosušk.
„Hćlče, što je  so ći stało?“
„Sym so na wašim haće pře- 

padnył.“
„Čakaj, čakaj, hćlčiko!“ do- 

bra Hana ze sobu rĕčeše.
„Tajki n jem ćžeš wostać. 

Nazymniš so! Čakaj, čakaj!“ 
Hana sadźi mje na swćj stćlc a 
započa mi črije a nohajcy zuwać 
adrasćičkuslĕkać. Težkošulka 
bĕše na žimanje mokra. Wšitko 
powĕsny na swoje kachle. Po- 
tom mje zawali do nĕkajkeho 
kosmateho pjezla a donjese mje 
do sw ojeho w ulkeho łoža, 
hdźež so znowa přepadnych w 
ćopłych pjerjach. Njemćžach 
wjele widźeć. Słyšach podla 
Hanu chodźić, tepić a stajnje 
zesoburĕčeć. Bĕchutojednot- 
liwe słowa bjez zwiska. „Taj- 
kile, tajkile! Patoržica. Pćńdu 
po drastu.“ Słyšach, zo ze du- 
rjemi wustupi. Bćrze pak so 
wrćći a ke mni do lĕharnje při- 
stupi.

„Spi, hćlčko, chwilku, zo 
njeschoriš! Přińdu bćrze zaso. “ 
Połoži wotewrjene spĕwarske 
na poslešćo. Njewĕdźach, če- 
hodla to čini. Potom woteńdźe. 
Ja pak wusnych.

Jako wotućich, započa so 
hižo trochu miškrić. Dopom- 
nich so hnydom, zo je  dźensa 
patoržica. Słyšach Hanu zaso 
w stwičce chodźić. Zawołach. 
Čujach so čerstwy kaž młoda 
rybička.

Hana donjese mje zaso z łoža 
do jstwički a poča mje hnydom

woblĕkać. Dobra žćnska bĕše 
sej mjeztym po druhu drastu 
pola mojeje maćerje pobyła. 
Na zwoblĕkanje małeho hćlči- 
ka wšak so tak prawje njewu- 
steješe. Tuž to chwilu traješe. 
Mjeztym mi powĕdaše.

„Runje je  tu jandźel był.“
„Wĕsće, Hana?“
„Haj,tamlesteješe, tysyjeho 

přespał. To je  wĕsće tćn sams- 
ny, kiž je  će z hata wućahnył, a 
ty jeho tam tež wohladał njejsy. 
Wottam je  ke mni přišoł. “ Tak- 
le Hana při woblĕkanju powĕ- 
daše.

Ja so njemało wjeselach, zo 
bĕše so mi tajkeje česće dćstało. 
Woprašach so Hanu, kajki je 
jandźel napohlad mĕł. A nĕtko 
m ijehonadrobnje wopiso waše. 
Hewak drje z napjatosću na 
jeje rĕče posłuchach, ale dźensa 
so z njesćerpliwosću skobach a 
huzach. Dźensa je  patoržica! 
Snano je  bože dźĕćo hižo pola 
nasbyło. Hdyžbĕchsozwoblĕ- 
kał, so Hanje lĕdma podźako- 
wach a hižo ćĕrjach po najbli- 
šim puću domoj.

Tež Rakowa bĕše mjeztym 
dojĕła. Jeje wozyčk steješe před 
durjemi. Napřećiwo w chĕži 
m ištra Krawca steješe młoda 
m išterka za woknom a mi pře- 
ćelniwje přikiwaše.

Domoj dohnawši wobjimach 
swojumaćerku. „Jandźeljemje 
z hata wućahnył. Hana Je jeho 
widźała.“ Mać mje hnuta wo- 
koši. „Haj, hćlče!“ A potom je 
bože dźĕćo k nam přišło.

y  t

Foto: Mihan

Delnjoserbska namša 
w Drjejcach

Derje wopytana bĕše delnjo- 
serbska namša njedźelu, dnja 
22.oktobra 1995, wDrjejcach, 
kotruž wopyta cyłkownje 110 
wĕriwych. Jurjo Frahnow z 
Picnja je  prĕdował, Ernst Mu- 
cha z Turjeja je  ewangełij či- 
tał. Helmut Hupac, wosadny 
farar z Korjenja, je  wukřćił 
studenta sorabistiki Kita Kśi- 
žanka. Spĕwał je  Turjanski/ 
Drjejčanski mĕšany chor. Deł- 
njoserbska redakcija ORB je 
cyłe kemše na pask nahrała, zo 
by je  na reformaciskim dnju w 
serbskim rozhłosowym progra- 
mje wusyłała.

Před kelko łĕtami, haj lĕt- 
dźesatkami je  so posledni raz 
wDrjejčanskej cyrkwi serbsce 
prĕdowało, hižo nichto ani z

Što z Was, lubi čitarjo PB, 
njespomina rady na swoje dźĕ- 
ćatstwo w adwentskim a ho- 
downym času. Wjele je  so mi 
powĕdało, kak to „prjedy“ bĕ. 
A tojšto je  so pisało wo nałož- 
kach a wašnjach našich prje- 
downikow. Přestrĕnje wnašich 
horach pak so lĕdma spomni- 
chu. Tež hdyž so wot hižo wopi - 
saneho njew otchileja, chcu 
spytać, nĕšto wo zašłych lĕt- 
dźesatkach powĕdać.

Přihoty na hody so popra- 
wom hižo w lĕću započachu, a 
to z wupytanjom štomika. Nĕ, 
njeje so kradnył, jenož wupy- 
tał, přetož kerki m ĕjachu bu-

najstaršich přitomnych njewĕ- 
dźeše. Najskerje su tamłe hižo 
w 20tych lĕtach z prawidłow- 
nymi serbskimi kemšemi za- 
stałi. Drjejčenjo pak su hač do 
dźensnišeho přewažnje serbska 
łudnosć. Samo mjez 30- do 
401ĕtymi nadeńdu so hišće nĕ- 
kotři, kotřiž hišće chĕtro derje 
serbski rĕča. Bĕše to mjeztym 
48. Boža słužba w delnjoserb- 
skej rĕči, ličene z lĕta 1987, 
jako so po lĕtdźesatki dołhej 
přestawce w Delnjej Łužicy 
prĕni raz zaso w delnjoserb- 
šćinje prĕdowaše. Přichodne 
kemše wuhotuja čłonojo „Serb- 
ska nam ša“ k hodam w Serb- 
skej cyrkwi w Choćebuzu.

rja a žiwnosćerjo sami, a štož 
wot chĕžkarjow ničo njemĕje- 
še, ton štomik dosta. Pozdźišo, 
hdyž so wone předawachu, bĕ 
to hinak. Předawachu w hakle 
po 3. abo samo 4. adwenće. A 
w ,lodnach ‘ so njepředawachu 
hodowne wĕcy do 1. adwent- 
skeje njedźele.

Zo rumpodich wokoło cho- 
dźeše a při woknach poskaše, 
wosebje, hdyž so dźĕći hadro- 
wachu, a zo potom z prutom do 
wokna šwikny abo z rjećazami 
w bĕrnjacym m ĕchu wrjeska- 
še, to so hižo započatk adwent- 
skeho časa sta; runje kaž tež, 
zo so nadobo, hdyž sej dźĕći

hrajkachu, stwine durje wote- 
wrĕchu a horšć worjechow so 
nutř přikula.

Na wopyt rum podich tež 
přińdźe hromadźe z božim dźĕ- 
sćom. Tute bĕ bĕłe zdrasćene a 
m ĕješe mjezwočo zašlewje- 
rjane, ale mjelčeše, jenož won 
so wšo možne woprašeše, to 
rĕka, dźĕćom do swĕdomja rĕ- 
češe, na čož so wone dodźiwać 
njemožachu, kelkotćn „kadla“ 
wĕ. Zo njem ĕjachu strach, z 
tym  wšak so hordźachu, zastu- 
pi-li pak, potom bĕchu kaž 
błysk pod blidom.

Skćnčnje so patoržica přibli- 
ži. Dźeń, kotryž bĕ połny na- 
pjatosće kaž žadyn druhi. Samo 
sicćt to začuwaše, přetož na tu- 
tym  dnju dyrbješe wšo we wĕ- 
stym času być hotowe zastara- 
ne. K wobjedu dawaše pak je- 
nož nĕkajku zopu abo rajs z 
nĕšto drobčkom pak cyłe bĕrny 
a jerij. Wulki hornc, wjetši hač 
hewak, so nawari, zo by so 
w ječer p řiho tow ać m ćh ła . 
Wšelake druhe so tohorunja 
přihotowaše, přetož, wšitko 
bože dźĕćo „nješafnje“ , tež 
hdyž nimale stajnje wobužny a 
njeznjesliwy rumpodich, kaž 
wćn wosebje w tutej nocy bĕ, 
pomhaše. Štom so w jstwĕ hižo 
připrawi, zo by derje stał, ale 
hišće njenapćjša, njewupyši. 
To so hakle sta, hdyž bĕchu 
dźĕći lehnyć.

Boža nćc -  serbska -  bĕ w 
sedmich a dwĕ hodźinje traješe, 
bjez nĕkajkeho žłobikoweho 
hraća. Na dompuću bĕchu w 
cyrkwinej wsy swĕćace štomiki 
přez wokna widźeć. „Ow, hla- 
dajće“, so potom praji, „tam je 
bože dźĕćo hižom pobyło -  ale 
to su Nĕmcy abo podjanscy, k 
nam bože dźĕćo w nocy wob- 
radźić přińdźe, na swojich na- 
rodninach. Jutře rano, pon ...“

Daloki bĕ za m ałe nožki 
dompuć do wotležanych wje- 
skow kaž Delany abo Wysoka, 
Lubjenc, Splćsk, Chćjnca abo 
Bojswecy. Předwjesele pak po- 
honjowaše.

Doma so hišće wječerješe, 
nic kaž hewak přihrĕte bĕrny, 
ale kćžde lĕto to same a tola 
wosebite, mjenujcy kisybĕrny. 
Wone wobstejachu z tćjšto wĕ- 
cow. W poslednich lĕtdźesat- 
kach pola nas doma z třinaće; a 
to , sej j a my sl u , j e pola wj et šiny 
wobydlerstwa hač do dźensni- 
šeho tak wostało.

Po wječeri pak dyrbjachu 
dźĕći nablaku do łoža, a hač-

runjež chcychu na kćždy pad 
w ostać w otućene, sej spar 
swoje prawo wužada, sprćcne 
wšak dosć bĕchu. Ale nĕkak 
njem ĕrnje tola spachu, přetož 
nastajnosći so nĕhdźe nĕšto 
kramosćeše. Hodowničku ra- 
no, znajm jeńšadostawanja, so 
harowaše a wrjeskaše, zo sej 
dźĕći spĕšnje hišće raz pod po- 
slešćo zalĕzechu, doniž -  haj, 
doniž cyle cunje njezaklinča 
mały zwćnčk abo wjacore hro- 
madźe. To bĕ znamjo, zo bĕ 
bože dźĕćo wobradźiło. Božo- 
dźĕsćowy štomik so błysćeše 
w swojej najrjeńšej hodownej 
pyše, z fenkštiklem i, hablka- 
mi, samopaslenymi papjerja- 
nymi hwĕžkami a rjećazkami 
a pozdźišo ze swĕćatymi ćeń- 
kimi kulkami. Wšitcy sozestu- 
pichu wokoło njeho, a hodow- 
ny kĕrluš, zwjetša „ Ja z njebjes 
dele přińdu k wam“ abo druhi, 
so zaspĕwa. Wćčka wšak šel- 
hawje pod štomik abo do ku- 
ćikow hladachu, hdźež bĕchu 
-  husto dosć skromne dary -  
trćšku zawalene. Ale hakle po 
spĕwanju smĕdźachu so dary 
wupakować. Mjeztym so snĕ- 
danske blido přihotowaše a -  a 
to je  wostało -  hodowny štricl 
so nakra. Potom so wšo hoto- 
waše kemši.

Na wopyt so chodźeše druhi 
swjaty dźeń, tam bĕ za dźĕći 
druhdy hišće raz małe wobra- 
dźenje. Třeći swjaty dźeń bĕ- 
chu tež hišće kemše. Ale na 
tutym dnju wostachu muscy 
kemšerjo zwjetša „nĕhdźe wi- 
sa jo “ . N apjatosć sw jatych 
dnjow so ke kćncej bližeše, 
nĕtko mĕjachu wosadni čas za 
wumĕnu z druhimi wosadny- 
m i, štož bĕše wĕzo tež jara waž- 
ne, přetož to bĕ tola najnowša 
mjezsobna informacija. A zo 
su potom, tež w hodownym ča- 
su, hromadźe spĕwali, přetož 
naši prjedownicy wosebje w 
našich horach rady spĕwachu, 
to je  znate. Bĕchu-li dźĕći po 
hodźoch zaso trćšku lozyske, 
mćžeše so stać, zo bĕ nĕkajka 
hrajka nadobo preč. „Rumpo- 
dich abojedynzjehopom ocni- 
kow je  to druhim ,pĕknišim  
dźĕćom donjesł“, rĕkaše po- 
tom. Nawopak so tež sta, zo 
steješe mała překwapjenka po 
hodźoch nadobo pod štomom, 
abo, kaž wnĕkotrych swćjbach 
wposlednich lĕtdźesatkach, zo 
bĕše na „ruskich hodach“ (na 
Třoch kralach) hišće raz małe 
wobradženčko. HaHaTa

W. M.

Juro Frahnow prĕduje Foto: W. M.

Hody pola nas w horach

Zeńdźenje ewangelskeho towarstwa
Kaž bĕ so na zeńdźenju před- 

sydstwa 14.8. wobzamknyło, 
zeńdźe so Serbske ewangelske 
towarstwo na Reformaciskim 
swjedźenju 31.10. popołdnju 
we wosadnej žurli w Husce k 
swojej hłownej zhromadźiz- 
nje.

Na spočatku powita předsyda 
Mĕrćin Wirth přitom nych a 
zhromadźeni zaspĕwachu Lu- 
therowy kĕrluš „Jedyntwjerdy 
hrod“ . Na to zwĕsći so přitom- 
nosć 30 sobustawow. Z tym bĕ 
zhromadźizna k wobzamknje- 
nju kmana.

Wozjewi so sćĕhowacy dnjo- 
wy porjad:
-  wotewrjenje sobustawskeje 

zhromadźizny
-  rozprawa
- wobzamknjenje wo přemĕ- 

njenju § 10 we wustawkach
-  wolba rewizorow
-  diskusija
-  wšełčizny.

Tow arstw o ma tuchw ilu
49 sobustawow. Předsydstwo 
je  so dotal na pjeć wuradźowa- 
njach zešło.

Při składnosći cyrkwinskeho 
dnja w Klĕtnom wuda so infor- 
maciske łopjeno wo ewangel- 
skich Serbach, kiž je  našło do- 
bry wothłos. Wupraji so dźak 
tym, kiž su na nim dźĕłali. Ło- 
pjeno je so 30 faram a serbskim

institucijam rozesłało, tež do 
Delnjeje Łužicy. Njezrozum- 
liwe je  wotpokazanje Budyske- 
je  m ĕšćanskeje inform acije, 
łopjeno přijimać a wupołožić.

Trĕbne je  rĕčne přehladanje 
a nowowudaće serbskeho łek- 
tionara zaBože słužby. Wubĕrk 
wĕcywustojnych lajkow pod 
nawodom duchownych na tym 
dźĕła. Dźĕło ma so hač do kon - 
ca lĕta 1996 zakončić. Budy- 
ska synoda je za ćišć pjenježnu 
podpĕru přilubiła. Prostwa wo 
spĕchowanje přez Załožbu za 
serbski łud wosta dotał bjez 
wotmołwy.

Prĕni kroć je  towarstwo při- 
hoty a přewjedźenje serbskeho 
cyrkwinskeho dnja přewzało. 
Swjedźeń je  nam akał dobry 
wothłos a smĕ so tuž jako pora- 
dźeny wobhladować.

Budyska serbska pĕstowar- 
nja je  do nošerstwa Miłočan- 
skeho socialno-křesćanskeho 
skutka přešła. Předsydatowar- 
stwa je  so tehodla z listom na 
Budyskeho m ĕšćanostu wo- 
broćił z prostwu, zo mĕło tež 
nowe nošerstwo na ewangel- 
skich Serbow dźiwać.

N jespokojacy je  zwisk a 
zhromadne dźĕło z delnjoserb- 
skim towarstwom za spĕcho- 
wanje serbskeje rĕče w cyrkwi. 
Zda so, zo na pohłubšenju po-

ćahow tuchwilu wjetši zajim 
njeje.

Dokełž su možnosće skutko- 
wanja towarstwa wobmjezo- 
wane, wostachu dotał nĕkotre 
předewzaća njespjełnjene.

Poda so přehład wo hospo- 
darskim połoženju towarstwa 
a plan dochodow a wudawkow 
za přichodne lĕto, kiž mohł při 
zlutniw ym  hospodarjenju a 
trajnej woporniwosći sobusta- 
wow dale wurunany wostać.

Hłowne předewzaća za łĕto 
1996 su:
-  jubilejny serbski cyrkwinski 

dźeń w Budyšinje
-  dokončenje łektionara
-  dźĕło z młodźinu a dźĕćimi 

Skončnje wupraji předsyda
dźak w šĕm ,kižsudźĕłotow ar- 
stwa na nĕkajke wašnje podpĕ- 
rali a napominaše do dalšeho 
sobudźĕła.

Předsyda rozkładźe trĕbnosć 
přemĕny§ lOprĕnjehowotrĕz- 
ka wustawkow towarstwa. No- 
wy tekst končneho postajenja 
so jednohłosnje přiwza a je  z 
tym schwaleny.

Jako rewizorej so jednohłos- 
nje wuzwolištaj bratraj Andre- 
asSem bdneraG iinther Wenk.

W sćĕhowacej diskusiji wu- 
praji so předsydstwu a wosebje 
předsydźe dźak za wukonjane 
dźĕło. Namjetowaše so zwołać

wubĕrk młodšich čłonow, zo 
by so dźĕło na šĕrši kruh roz- 
šĕriło. W obm yslićm ĕłosoofi- 
ciałne wobdźĕlenje ewangeł- 
sk ich  Serbow na nĕm skim  
cyrkwinym dnju 1997 w Lip- 
sku.

Komponist J. P. Nagel wu- 
stupowaše za zachowanje ma- 
teriełnych a duchownych ku- 
błow ewangelskich Serbow w 
formje archiwa towarstwoweje 
załožby.

K. Malinkowa pokaza na do- 
bry wothłos a zajim, kiž je 
cyrkwinski dźeń we wokolinje 
Kłĕtnoho zbudźił. Zeznaće ze 
starolutherskej cyrkwju bĕ tež 
za nas wobohaćenje.

Dale wobžarowaše so nje- 
spokojacy zwisk z Delnjoser- 
bami. Jon dale wuwiwać pak 
žada sej wobhladni we postupo- 
wanje.

Přija so namjet knj. Nowa- 
koweje, přichodne zeńdźenje 
towarstwa w Rownom wotmĕć, 
štož so dźakownje přiwza.

Sćĕhowachu dalše namjety 
ze zamĕrom wjetšeho rozma- 
cha towarstwoweho skutkowa- 
nja, kiž budu so w předsydstwje 
bliže rozpominać.

Z w uspĕw anjom  kĕrluša 
a fiłm ow ym  p řednoškom  
H. Wirtha wo serbskim busu a 
cyrkwinskim dnju so schadźo- 
wanje zakonči.

A. Grofa

Koncertaj
Sobotu, 9.12.
w 16.30 hodź. adwentska hudźba w Michałskej 

-  za posłuchanje a spĕwanje

Njedźelu, 31.12.
w 20.00 hodź. siłwestrowy pišćełowy koncert z Bettinu 

Neumann a Christfriedom Baumannom
J

K połstatym posmjertninam fararja 
Augusta Mikele Malešanskeho

A ugust M ikela , rodźeny  trež so přezgeneracije wswoj- 
1870 na kuble w Kumšicach, bje dałe dawachu a so tež nowe 
kotrež dźensa hišće M ikelic kupowachu, kaž wudaća Serb- 
swojbje słuša, wotrosće w do- skeho lutherskeho knihowne- 
brych hospodarskich pom ĕ- hotowarstwa.Težpowšitkow- 
rach a w pobožnej a wĕdomje nokubłacych knihow tu bĕ, a 
serbskej swojbje. W domje so nan čitaše nimo teho wjele ra- 
wjele čitaše, wosebje nabožne tarskich spisow a hromadźeše 
knihi, serbske a nĕm ske, ko- „Serbskeho hospodarja". Wo

Młody duchowny August Mi- 
kela Foto: priwatne

swojim dźĕle wjedźeše „Hospo- 
darske knihi“, kotrež 1867 „w 
Božim M ehni“ započa a do ko- 
trychž swoje žiwjenske hesło 
zapisa: „Dźiewai a Spiewai“. 
Jako nahladny hospodar wu- 
zwoli so nan hnydom při zało- 
ženju Poršiskeho Towarstwa 
serbskich burow 1889 za mĕ- 
stopředsydu. Do Mikełic foto- 
weho albuma njezalĕpichu so 
jenož fota swojbnych (na ko- 
trychž su nĕkotre žony hišće w 
serbskich drastach), ałe hro- 
madźachu so tež w ćišću wuń- 
dźene wobrazy Handrija Zejłe- 
rja, Korłe Awgusta Kocora a 
Jana Radyserba Wjełe.

W tajkim pobožnym serb- 
skim statoku wotrosćechu třo 
synojo: Jedyn wosta pozdźišo 
na rodnym kubłe, tam ny pře- 
wza statok w Chasowje a třeći 
poda so na duchownstwo.

Za čas swojeho studija wot 
1892 do 1896 wobdźĕli so Au- 
gust Mikela samozrozumliwje 
w prćzdninach na serbskim 
prĕdarskim seminarje w Ho- 
dźiju pola fararja Imiša. Mjez 
jehokom ilitonam ibĕchutajcy, 
kiž so pozdźišo njesebičnje za 
serbstwo zasadźowachu, mjez 
druhim Marćin Domaška z No- 
saćic, Gustaw Zarjeńk z Hro- 
dźišća a Wylem Nowy z Bor- 
kow.

1898 nastupi Mikela swoje 
prĕnje zastojnstwo jako farski 
wikar weŁupoji. Njeswačanski 
farar Jurij Jakub, tehdyši wo- 
dźer serbskeho ewangelskeho 
duchownstwa, jeho23. oktobra 
zapokaza. Wo Mikelowej po- 
waze sw ĕdčitej sćĕhow acej 
faktaj z jeho Lupjanskeho časa: 
Jako duchownemu njebĕ jem u 
přeškoda pomhać w šuli při 
wuwučenju dźĕći, hdyž wučer 
sam dočinić njemćžeše, a jako 
Serb zapřahny swoju wosadu 
tež hnydom  do pjenježneje 
zbĕrki za Serbski dom. 1899

mćžeše drje nic přewulku, ale 
tola we Łupjanskej wosadźe na- 
zbĕranu sumu w Budyšinje wo- 
tedać.

Hdyž konsistorstwo Augu- 
sta Mikelu hižo za lĕto do Nĕm- 
cow přesadźi, dachu Łupjenjo 
jem u njerady hić. ćim wjetše 
bĕ jich spokojenje, hdyž so 
wćn w awgusće 1900, nĕtko 
jako duchowny, zaso do wosa- 
dy wrćći. Po nimale třoch lĕ- 
tach pak doskćnčnje woteńdźe 
a přewza 1903 diakonatstwo w 
Ketlicach. Tu zezna so hišće z 
kantorom na wumĕnku Korlu 
Awgustom Kocorom a je  jeho 
zawĕsće, krćtko prjedy hač no- 
we zastojnstwo w Malešecach 
nastupi, sobu k rowu přewo- 
dźał.

Ze swjedźenskim  ćahom , 
čestnymi wrotami ze serbskimi 
napismami a darom serbskeje 
biblije přiwitachu Malešenjo 
Augusta Mikelu 23.6.1904 ja- 
ko swojeho fararja. Malešan- 
skej wosadźe wosta swĕrny, 
doniž so 1937 na wumĕnk nje- 
poda. Na njeho tam dźensa hi- 
šće dopomina cyrkwina wĕža, 
kotruž je  1913 dał nowu na- 
twarić.

W serbskej zjawnosći farar 
Mikela njeje jara wustupował. 
Wćn njesłušeše do wodźacych 
wosobinow ani cyłonarodne- 
ho ani ewangelskeho žiwjenja. 
Njeje tež znate, kak je  stał k 
swojemu wosadnemu Arnoštej 
Bartej a k redaktorej Markej 
Smolerjej, kotrajž lĕtadołho 
zaso a zaso žadaštaj, zo ma so 
tola narodny duch skćnčnje tež 
w Malešecach zbudźić. Farar 
tež njezapřimny do wichoroj- 
tych rozestajenjow po 1. swĕ- 
towej wćjnje, hdyž wojowanja 
mjez saksoswĕrnymi a horco- 
krejnymi narodowcami wo při- 
chod Serbow tež Malešanow 
rozhorichu.

Přez mjezy swojeje wosady 
za ewangelskich Serbow je Au- 
gust Mikela skutkował w serb- 
skim pismowstwje. Wjele lĕt 
je  mĕł na starosći redaktorstwo 
Missionskeho Posoła, štožnje- 
bĕ snadne dźĕło pćdla zastara- 
nja wulkeje wosady. Nimoteho 
je  spisał knižku za młodźinu 
„Kschescźijana wĕra a žiwje- 
nje. Wodźer psces pacźersku 
wucžbu“,kotražjew ušła 1910. 
Z h ro m a d n je  z fa ra r jo m a j 
M. Domašku w Budestecach a 
J. M rćzakom we Łupoji wuda 
1917 z nakładom Serbskeho 
lutherskeho knihowneho to-

warstwa knihu k 4001ĕtnemu 
jubilejej reformacije.

R un ja  m nohim  tam nym  
serbskim duchownym wuzwoli 
sej August M ikela nĕm sku 
mandźelsku. 1908 so woženi z 
E lisabeth Saupec, fararskej 
dźowkuzLuckendorfapolaŽi- 
tawy. Z mandźelstwa wuńdźe- 
chu tři dźĕći, z kotrychž je 
dźensa hišće žiwa dźowka we 
wysokej starobje w zapadnej 
Nĕmskej.

W času nacionalsocializma 
wopokaza so farar Mikela jako 
muž z krutym rjapom. Njena- 
sadźowaše so z nowymi mćcna- 
rjemi, ale kedźbowaše na to, 
zo bruny duch njeby, kaž w 
nĕkotrych tamnych serbskich 
wosadach, do cyrkwje zaćah- 
nył. Prjedy hač 1. oktobra 1937 
na wumĕnk woteńdźe, zapoda 
zhrotnadnje z wosadnym před- 
stejićerst wom na Drježdźanske 
cyrkwinske wjednistwo pro- 
stwu woserbskehonaslĕdnika, 
kiž njeje nĕm skokřesćansce 
zmysleny. Naswojich rozžoh- 
nowanskich kemšach lO.okto- 
bra 1937 njerodźeše wo při- 
tom nosćaniBudyskehosuper- 
intendenta Schneidera ani jeho

Rĕkam Katarina Simonec a 
bydlu w Trupinje pola Rakec. 
Wot zašłeho lĕta sym šulerka 
we Wojerecach. Nĕtko sym w
6. lĕtniku, a mi so tam jara 
lubi, dokelž mam tam dobrych 
přećelow. Wučerjo su přećelni 
a so jara wo šulerjow staraja. 
H ačrunjež dyrbim y wjele a 
pilnje wuknyć kaž na druhich 
gymnazijach, suna Johanneu- 
mje nĕkotre wosebitosće. Kaž 
h ižo  m jeno p řeradźa, smy 
cyrkwinska šula. Wšitcy šule- 
rjo wobdźĕleja so pak na ewan- 
gelskej pak na katolskej nabo- 
žinje, přetož wšitcy dyrbja 
wuknyć, zo Bćh a Jezus k ži- 
wjenju słušataj. Na našej šuli 
su wšitke cyrkwinske swjedźe- 
nje a swjate dny jara wažne. 
Přichodnej wjerškaj stej refor- 
maciski a Mĕrćinowy dźeń.

Bohužel nimamy hišće swoje 
šulske twarjenje, ale za twar

serbskeho zastupjerja, fararja 
K ap lerja -N jesw ačan sk eh o , 
dokelž bĕchu jem u jeju nĕm- 
skokřesćanske nahlady pře- 
ćiwne. Tak so sam z wosadu 
rozžohnowa bjez hewak zwu- 
čenych narĕčow zastupjerjow 
wyšnosće.

Na wumĕnk přesydli so do 
Drježdźan. Wottud jĕzdźeše 
druhdy hišće do serbskich wo- 
sadow prĕdować, wosebje po 
wudyrjenju wćjny, hdyž bĕ 
w šudźe p řem ało  fararjow . 
1942 pak bĕ kćnc z tym. Do- 
kelž bĕ so pječa zjawnje pře- 
ćiwo nĕmskokřesćanskim du- 
chownym wuprajił, zakaza je- 
mu nalĕto 1942 Budyski su- 
perintendent Schneider skut- 
kować w swojej eforiji.

Přez hrozbny kćnc wćjny so 
žiwjenjeAugustaM ikeletragi- 
sce skćnči. W so palacych 
Drježdźanach zhubi 13. fe- 
bruara 1945 swoju mandźel- 
sku a swoje wobsydstwo. Wu- 
ćek namaka pola přichodneje 
dźowki w Hohensteinje, hdźež 
hišće samsne lĕto, tydźeń do 
hćd 1945, zemrĕ.

T. M.

našeho Johanneuma połoži so 
21. awgusta 1995 zakładny ka- 
mjeń. Wšitcy šulerjo wjesela 
so dźens hižo, zo budźeja wot 
1996 do swojeje šule chodźić.

Na Johanneum je w uknje 
540 šulerjow, a wšitcy chodźa 
rady tam, dokelž kedźbujemy 
nato , zo přećelnje, sprawnje a 
kedźbliwje mjez sobu wobcha- 
dźamy.

Mojej staršej chcyštaj, zo 
nawuknu serbšćinu a tak zań- 
dźenosć a tradicije swojich 
prjedownikow tu we Łužicy ze- 
znaju. Doma čitamy Serbske 
Nowiny a Pomhaj Bćh, zo 
bychmy tež zwisk k serbšćinje 
a domiznje mĕli. Při tym je 
nam napadło, zo njejsmy w PB 
hišće pućnik do Johanneuma 
namakali.

Katarina Simonec

Chodźu na ewangelski gymnazij 
„Johanneum“ we Wojerecach

Moje šulske lĕta w Rakecach fararjom. Wonapak bčnĕm ska 
wotrostła. Polanjejemčjachmy 
prčni čas šulu, doniž nas potom 
druha młoda wučerka njepře- 
wza.

A tehdom, dobre poł lĕta po 
Stalingradźe, jako bĕ hižo wĕ- 
ste, zo tele tysacłĕtne krałestwo 
borze k Rakecam pojĕdźe, dyr- 
bjachmy so rano do šułe při- 
šedši w rjadowni zestupać a na

wobraz teho Rakušana z tym 
kušim šnawcarjom a hišće ku- 
šišim rozumom wudźĕrajo pra- 
wu packu zbĕhać a hajlować. 
Njewĕm, hač bĕ tajki mini- 
apel abo pohanski paćer předpi- 
sany abo hač je  to wučerka ze 
swojeje wołe činiła, dokełž hi- 
šće do endsiega wĕrješe. _

Hinc Šołta 
(Pokročowanje slĕduje.)

Hižo w jednym z japoštoł- 
skich łistow čitamy napomi- 
nanje, zo mamy na swojich 
wučerjow spominać. Pisarjej 
lista na Hebrejskich dźĕše wĕzo 
wotajkich wučerjow, kotřižsu 
wosadam Bože słowo připo- 
wĕdali. So wĕ, zo mam jich hi- 
šće w dobrym pomjatku, tych, 
kotřiž su nas w cyrkwi a na 
farje ewangelij a katechizm 
wučili, fararja Sołtu, kiž je  po- 
zdźišo z Rakec wotšedši w 
Drježdźanach fararił, abo kan- 
tora Bartscha, nadobneho a 
pobožneho knjeza ze Šłeskeje, 
a tež knjeza ReiBmanna, kotryž 
je krotko po wojnje w Rakecach 
katechizował. Kak nazornje je 
won nam wo J akubowym synje 
Jozefje powĕdał. To sym sej 
hač do dźensnišeho spomjat- 
kował.

Ja pak chcu předewšĕm na 
nĕkotrych ze swojich wučer- 
kow a wučerjow w Rakečan- 
skej zakładnej šuli spominać, 
hdźež wšak bu kaž druhdźe w 
narańšej Nĕmskej tež nabožina 
borze ze šulskich stwow wu- 
škarana. My šułske dźĕći buch- 
my tehdom - cyle připadnje a 
njewĕdomje -  ze swĕdkami 
wulkeho rozestajenja, kotrež 
skončnje k temu dowjedźe, zo 
možeše ateistiski komunizm 
abo kom unistiski ateizm w na- 
šim kraju tajkele wułke žnĕ 
domchować.

Wo tym pak nochcu pisać.
Wosom lĕt sym do Rakečan- 

skeje, najprjedy łudoweje a po- 
tom zakładneje šułe chodźił. 
Nĕ wšak, njejsym nihdy tam 
chodźił. Sym nožkował, chwa- 
tał, ćĕrił, wšon wujachłeny 
krotko do klinkanja abo tež po 
klinkanju šułske twarjenje na 
Dwornišćowej docpĕł, a napo- 
sledk z wehiklom, kotryž so 
kołeso mjenowaše, do šule ka- 
rował.

Haj, naše dźĕćace lĕta, teh- 
dom před nĕhdźe 50 lĕtami 
bĕchu šće zawĕrno jara skrom- 
ne. A tola so čłowjek, hdyž so 
dźeń wote dnja z přeco wjetšimi 
kročelemi swojemu starcow- 
stwu bliži, na tonle čas połny 
strachow a tradanja, toła tež 
połny wšełkich dyrdomdejow 
a pryzłow a hłuposćow a wĕzo 
tež wjeselow rady dopomina. 
Tež na sobušulerki a na sobušu- 
lerjow, kotřižhusto, dokełžbĕ- 
še wojnski a powojnski čas, so

wotmĕnjachu. A so wĕ, tež na 
wučerjow, na tajkich a hina- 
šich. Nĕkotři jenož krotki čas 
w Rakecach powučerichu a 
druzy nas zaso dłĕje přewodźa- 
chu a na pozdźiše žiwjenje při- 
hotowachu. Časy bĕchunjewĕ- 
ste a njem ĕrne, a traješe tojšto 
lĕt, doniž njezaćahnyštej mĕr 
a wĕsty porjad do našeho kraja 
a z tym tež do jeho šulstwa.

Tež serbske šułstwo zastupi 
tehdom po wojnje zaso do zjaw- 
nosće, zwoprĕdka wĕzo nic pod 
tajkimi dobrymi wumĕnjenje- 
mi, kajkež je  pozdźišo mĕješe. 
W Rakecach, kotrež dźĕ bĕch u 
hižo do Hitlera a potom wšak 
předewšĕm za čas jeho bjez- 
božneho knjejstwa chĕtro pře- 
nĕmčene; so nadobo serbšćina 
podawaše. Mĕjachmy serbske 
wučerki a serbskich wučerjow. 
A na nje a na nich chcu z dźa- 
kownosću spom inać, přetož 
woni su so w ćežkim času bjez 
wulkotnych srĕdkow, wučbni- 
cow a planow procowałi, nam 
zakłady našeje husto zacpĕwa- 
neje a zabyteje m aćeršćiny 
zbłižić a nas z našimi tragiskimi 
stawiznami a z našej łubowanej 
kułturu zeznajomić. To bĕ wšo 
druhe hač lochke, přetož ste- 
jachm y tola dołho hišće pod 
zaćišćemi a włiwom wojnskich 
dožiwjenjow. A dźĕćom wu- 
hnatych přesydłencow , kiž 
bĕchu so tež do našeje Rake- 
čanskeje gmejny a wosady z 
hromadami nawalili, bĕ přede- 
wšĕm serbska pomazka lubša 
hač tale jim  dospołnje njeznata 
rĕč njeznateho słowjanskeho 
ludźika. Tem uw šaksonjetrje- 
bašdźiwać. Wšakobĕ dosćdźĕ- 
ći ze samo na sebi serbskich 
abo napoł serbskich swojbow, 
kotrež radšo hnydom wot wše- 
ho spočatka cyle cuzu rušćinu 
wuknjechu, rĕč dobyćerjow, z 
čehož sej najskerje wjace wu- 
žitkaza swoj přichodłubjachu. 
Do nich pak njecham šulskeho 
towarša łičić, kotryž bĕ syn 
serbskeho wĕdomostnika. Won 
bĕ syrota a rozsudne prĕnje 
łĕta bĕ nĕhdźe mjez Nĕmcami 
wotrostł. Mać bĕ zemrĕła a nan 
zahiny w łĕće 1946 we wojn- 
skej jatbje.

Prĕnja naša wučerka w lu- 
dowej šuli, jako w lĕće 1943 do 
šule zastupichmy, bĕ popra- 
wom tež serbskeho pochada, 
znajmjeńša po nanje, kiž bĕ z

BUDYŠIN. Sobotu, 4. no- 
wembra 1995, wotmĕ so na- 
zymska wokrjesna synoda, na 
kotruž bĕchu tež cyrkwinske 
předstejerjo přeprošeni.

Wyši krajny cyrkwinski ra- 
dźićel na wotp. Ihmels mĕješe 
přednošk wotemje „Kraj trjeba 
nowych cyrkwinskich předste- 
jerjow". W lĕće 1996 su zaso 
wolby do cyrkwinskeho před- 
ste je rs tw a , ta k r je c  synoda 
cyrkwinskeje wosady.

Bratr Ihmels bĕ so na Jezuso- 
wy wobraz wulkich žnjow pola 
swj. Mateja 9, 35-38 złožił. 
Prĕnja mysl bĕ, čas žnjow nje- 
zapřimnyć jako składnosć so 
wobohaćić, ale składnosć spo- 
znać njedostatki a brachi mjez 
čłowjekami. Dalša mysl bĕ, zo 
su dźĕłaćerjo  a pom ocnicy 
trĕbni, kiž su rady zwolniwi 
pomhać, zo bychu so njedostat- 
ki wottwarili. A střeća je  waž- 
ne, zo su žnjenske graty wotre 
a w porjadku, zo mamy dowĕru 
do mocy Jezusowych słowow a 
sej je  česćimy kaž drohotny 
pokład.

Dźensniše dźĕło na wulkich 
žnjach widźeše bratr Ihmels w 
připowĕdanju Božeho słowa. 
Wone može pomhać při nama- 
kanju zmysła žiwjenja, može 
normy stajić, što dobre a što 
škodne je  a može wĕstosć dać, 
zo je wĕrnosć, wjesołosć a lu- 
bosć k blišemu wulka hodnota. 
Dalše wažne dźĕło je  pomhanje 
a hojenje we wšĕdnym žiwjenju 
a skončnje tež poskitk zhroma- 
dnosće, zo njeby so nichto do 
swojeho kućika wroćosćahnył 
a zesamotnił.

Kak mamy poselstwo, skutk 
a zhromadnosć zwoprawdźić? 
Je lĕtdźesatki dołhi kruty pro- 
gram to najlĕpše? Referent na 
to skedźbni, zo by so raz inwen- 
tura činiła a so prašało:

Za čo je  so čas wužiwał?
Što dyrbi so dale činić?
Što dyrbi so hinak hač dotal 

činić?
Z čim dyrbimy zastać?

Při pytanju za wotmołwu na 
tute prašenja mĕli so modlić a 
Boha prosyć, zo nam při tym 
pomha.

W dalšim krotkim  předno- 
šku nam wyši cyrkwinski ra- 
dźićel Hartmann swoje mysle 
k wolbam cyrkwinskich před- 
stejerjowpřednjese. Jem udźĕ- 
še wosebje wo to, zo by koždy 
cyrkwinski předstejer porjad 
cyrkwinskeje wosady k ruce 
mĕł a cyrkwinske prawa bole 
wobkedźbował. To rĕka wose- 
bje, zo je sej předstejerstwo 
wĕdome, zo wone cyrkwinsku 
wosadu wodźi. Farar je dźĕl 
tuteho předstejerstwa a přesa- 
dźi nadawki. Derje je, hdyž so 
při wolbach mnozy wobdźĕla a 
zo so nuzna ličba předstejerjow 
woli a po možnosći tak, zo su 
wšelake zajimy derje zastu- 
pjene a zo hodźa so nadawki po 
kmanosćach derje rozdźĕlić.

W mjeńšich dźĕłowych kru- 
hach přemyslowaše so wo po- 
skićenymaj referatomaj. Kož- 
dy kruh přednjese skrotka my- 
sle w plenumje. Bratr Ihmels 
spomni w skončnym słowje na 
to, zo wĕsty njem ĕr w cyrkwi 
z tym zwisuje, zo dalši puć 
cyrkwje njeje wĕsty. Boži łud 
dostanje jenož hdys a hdys 
Božu powĕsć na pućowanju wot 
brjoha k brjohej. Jemu bĕ tež 
wažne, zo njebychmy so pře- 
wzali, ale swoje aktiwity sej 
wuzwolili a zo bychm y po 
ewangeliju w zhrom adnosći 
žiwi byli. My sami dyrbimy 
dźensa za swojimi nadawkami 
pytać a Boha prosyć, zo dalšich 
dźĕłaćerjow do swojich žnjow 
posćele. Ze słowom Wicherna 
skonči won: „Hdyž dźensa čini- 
my, štož wotcojočinjachu, nje- 
činimy to, štož wotcojo činja- 
chu.“

Superintendent Pappai da 
k ro tk u  rozpraw u wo dźĕle 
předstejerstwa cyrkwinskeho 
wokrjesa.

Lochko njebĕ za synodu 
wothłosować, kak so pjenjezy

Foto: Bigonowa
BORKOWY. Borkowy słu- rum a w Delnjej Lužicy, 20 km 

šejadoserbskeho sydlenskeho na dołhu połnoc wot Choće-
buza. Wjes su wrota do Błotow. 
Ewangelska cyrkej steji wo- 
srjedź wsy, a wona natwari so 
I. 1804. Wona ma tři zwony a 
mĕstno za 2 000 kemšerjow. 
Jeje rekonstrukcija pak je  nuz- 
nje trĕbna.

Serbske kem šenjesotuw ja- 
ce njewotmĕwa, a tola předstaji 
drastowe towarstwo w Borko- 
wach při składnosći domizni- 
skeho swjedźenja w swjedźen- 
skim ćahu 27. awgusta serbsku 
kemšacu drastu. Borkowy słu- 
šeja do Ewangelskeje krajneje 
cyrkwje Berłin-Braniborska.

E. Bigonowa

25.12. -  1. dźeń hodow
9.30 hodź. delnjoserbske kemše w Choćebuzu

w Serbskej cyrkwi 
(prĕdar Frahnow)

26.12. -  2. dźeń hodow
11.45 hodź. nutrnosć w rozhłosu

(sup. Ałbert)

1.1.1996 -  Nowe lĕto
11.45 hodź. nutrnosć w rozhłosu

(sup. Albert)

7.01. -  1. njedźela po Třoch kralach
10.00 hodź. kemše z Božim wotkazanjom w Budyšinje

w Michałskej 
(sup. Ałbert)
w samsnym ĕasu Boža słužba za dźĕći

13.30 hodź. kemše w Budestecach
(sup. Albert)

Pom haj B ćh .časop isew an - 
ge lsk ich  S erbow . R jadu je  
Serbska prĕdarska konferen- 
ca. -  Domowina-Verlag GmbH, 
TuchmacherstraBe 27, 02625 
Bautzen. Redaktor a skazan- 
ki: sup. Siegfried Aibert, Serb- 
ski kĕrchow, 02625 Budyšin, 
te i. 4 22 01. -Sadźba: Serbske 
Nowiny Budyšin, ćišć: Serb- 
ska ćišćernja tzw r w Budyši- 
nje. -  Wuchadźa jonkroć za 
mĕsac. Přinoški a dary na kon- 
to: Sorbische evangelische 
Superintendentur Bautzen, Nr. 
1 000 028450, Kreissparkasse 
Bautzen, BLZ 85 550 000

wot 2 % budgeta rozdźĕla. Za 
tři projekty bĕ so wo podpĕru 
prosyło. Wuslĕdk bĕ, zo so po- 
łojca pjenjez za nowe ewan- 
gelske wosady w nĕhdyšej wu- 
chodnej Pruskej wokoło Kali- 
ningrada wužiwa a z druhej po- 
łojcu so towarstwo Briicke e. V. 
w Budyšinje a wokolinje pod- 
pĕra, kotrež w jastwje, ale tež 
jatym  po pušćenju pomha.

H. Wirth

Naše nowiny a časopisy 
před 100 lĕtami

Z Palowskeje wosady. Zru- 
doba, wutroby łamaca zrudoba 
leži nad nami! Naš Boži dom je 
za naše se rbske  k em šen ja  
zamknjeny! Naša fara je  drje 
zaso wobsadźena, ale z mužom, 
kiž te same dochody wužiwa,

kotrež je  naš lubowany njebo- 
ćički duchowny mĕł, kiž pak 
ton dźĕł farskeje dźĕławosće 
dokonjeć njemože, na kotryž 
smy my Serbja stajnje swoje 
swjate prawo mĕli. W ćn, serb- 
skeje rĕče njemocny, njemože 
nam ze serbskim spowjednym 
wotcom być, njemoženam Bo- 
že swjate słowo serbski prĕdo- 
wać, njemože nam Bože wot- 
kazanje serbski wudźĕlić ani 
na tole najswjećiše wužiwanje 
nas ze serbskej spowjednej 
wučbupřihotować, njemćžetež 
našim chorym žane troštne 
słowo w jich maćernej rĕči při- 
njesć! Ze zrudźenej wutrobu 
zhładujemy horje k našemu lu- 
bemu domej, kotryž su naši 
serbscy wćtcojo twarili ...

To je  zrudźba pře wšu zrudź- 
bu!

SN, 7. dec. 1895

Přeprošujemy
3.12. -  1. njedźela w adwenće
10.00 hodź. kemše w Budyšinje w Michałskej

(sup. Albert)
w samsnym času Boža słužba za dźĕći

13.30 hodź. kemše z Božim wotkazanjom w Budestecach
(sup. Albert)

9.12. -  sobota
15.45 hodź. wosadne popołdnje w Drježdźanach

(sup. Albert)

10.12. -  2. njedźela w adwenće
11.45 hodź. nutrnosć w rozhłosu

(sup. Ałbert)
14.00 hodź. kemše z Božim wotkazanjom w Hrodźišću

(sup. Albert) 
po tym bjesada

16.12. -  sobota
14.00 hodź. wosadne popołdnje w Bukecach

(sup. Ałbert)

17.12. -  3. njedźela w adwenće
8.30 hodź. kemše z Božim wotkazanjom w Barće

(sup. Albert)
9.30 hodź. kemše z Božim wotkazanjom w Rakecach,

hromadźe z Njeswačidłom 
(farar Malink)

24.12. -  patoržica
10.00 hodź. Boža nćc w Budyšinje na Michałskej

(sup. Albert)
11.45 hodź. nutrnosć w rozhłosu

(farar Malink)


